
NOTO'LIQ OILALARNING IJTIMOIY-TARBIYAVIY TA'MINOTI VA KASBGA
MOYILLIGINI ANIQLASH ORQALI KOMIL INSONNI TARBIYALASH
Jumanazarova Gullola Yoqubjanovna
NamDU Pedagogika va psixologiya
kafedrasi o'qituvchisi
Djumanazarov Yoqubjon Turg'unbayevich
NamDU Pedagogika va psixologiya
kafedrasi katta o'qituvchisi
Annotatsiya: Ushbu maqolada oilaning qanday tashkil etilishi va noto'liq oilalarning
vujudga kelishi hamda noto'liq oilalarda tarbiyalanayotgan bolalarning ruhiy holati, ijtimoiyiqtisodiy ahvoli, bolalarning kasbga tayyorgarligini aniqlash va kamol toptirish borasida fikr
mulohazalar keltirilgan
Kalit so'zlar: Komil inson, jamiyat, nikoh, noto'liq oila, mafkuraviy munosabat
ОБРАЗОВАНИЕ ИДЕАЛЬНОГО ЧЕЛОВЕКА ПУТЕМ ОПРЕДЕЛЕНИЯ
СОЦИАЛЬНО-ОБРАЗОВАТЕЛЬНОГО ОБЕСПЕЧЕНИЯ ПРОФЕССИОНАЛЬНОЙ
СЕМЬИ И ПРОФЕССИОНАЛЬНОГО ОТНОШЕНИЯ
Аннотация: В статье представлены отзывы о способах организации семьи и
возникновении внебрачных семей, а также психическом состоянии, социальноэкономическом положении детей в неблагополучных семьях, определении и развитии
провессиональной готовности детей.
Ключевые слова: Идеологический мужчина, общество, брак, несовершенная семья,
идеологическое отношение
EDUCATING A PERFECT PERSON BY DETERMINING THE SOCIAL AND
EDUCATIONAL PROVISION OF PROFESSIONAL FAMILIES AND PROFESSIONAL
ATTITUDE
Annotation: This article provides ideas on how to organize a family and the emergence of
illegitimate families, as well as to determine the mental state, socio- economic status o f children in
disanvantaged families, the identification and development o f children's vocational training.
Keywords: Perfect man, society, marriage, flawed family, ideological attitude

O'zbekistonni milliy mustaqillikka erishishi va hozirgi kunda Respublikamizda
amalga oshirilayotgan siyosiy, iqtisodiy va ma'naviy o'zgarishlar jamiyatimiz ijtimoiy
hayotida tub burilishni boshlab berdi va o'zbek xalqining bundan keyingi taqdirini
belgilab berishda muhim rol o'ynaydi.
Ta'kidlash lozimki, shaxsning ijtimoiy holatlari, uning mehnatga, ma'naviy
qadriyatlarga, g'oyaviy va madaniy boyliklarga munosabatining asoslari oilada
shakllanadi. SHu nuqtai nazardan oila va oilaviy tarbiya pedagogika fanining muhim
muammolaridan hisoblanadi. Milliy istiqlol vazifalaridan biri ham ushbu muammoni har

tomonlama va chuqur tadqiq etishni talab qiladi. CHunonchi, ijtimoiy xayotning barcha
sohalarida bo'layotgan o'zgarishlar oilaga, bola tarbiyasiga bo'lgan munosabatga ham
sezilarli darajada ta'sir qilmoqda.(l.)
Oiladagi bola tarbiyasiga bo'lgan munosabat va e'tibor mustaqillik sharoitida
kuchaydi. CHunki jamiyat aqlan yetuk, axloqan pok, jismonan baquvvat, ruhan boy
avlodni tarbiyalashdan manfaatdor. Bunday avlod eng avvalo, ma'naviy-axloqiy jihatdan
sog'lom va mustahkam oilada shakllanadi.
Xar qanday jamiyatda ham buyuk davlatning barpo etilishi yoshlar qanday
bo'lishlariga, ularning qanday tarbiya olishlariga bog'liq. Oiladagi bola tarbiyasi
umumdavlat ahamiyatiga molik masala hisoblanib, har qanday jamiyatning oilaga va
oilada bola tarbiyasiga bo'lgan talabi ortib boradi. Ayni vaqtda davlatning, ota-onaning
bolalarni tarbiyalashdagi, farzandlarni ota-ona oldidagi mas'uliyatini oshirishdagi roli
kuchayadi. Oila muqaddas dargoh va uni barpo etish haqida ko'plab olimlar fikr
yuritishgan. A.Munavvarovning "Oila pedagogikasi" o'quv qo'llanmasida shunday
deyilgan " Oilada ota- ona o'zi yaxshi fuqaro bo'lishi, o'z xulq- atvori to'g'risida o'zo'ziga talabchan bo'lishi kerak. Ota- onalar o'z farzandlari oldida obro' e'tiborga ega
bo'lishlari uchun samimiy bo'lishlari kerak. Tarbiya bola xarakterini shakllantirishda
chinakam hal qiluvchi kuchdir."deb aytib o'tgan.(2) Kaykovusning "Qobusnom a" asarida
esa "Ota- onalarning farzand oldidagi burchlari: Bolaga yaxshi ot qo'ymoq, oqil va
mehribon tarbiyachiga topshirmoq, to'y- tomosha qilib sunnat o'tkazish, o'qish va
yozishni o'rgatib, kasb- xunarli va ilmli qilish"kerakligini ta'kidlab o'tgan.(3)
Oila-nikoh-bitim asosida yuzaga keladigan jamiyat azolarining o'zaro qarindoshlik
va iqtisodiy munosabatlar bilan bog'langan, birga yashaydigan va bir-biri uchun ma'naviy
javobgar bo'lgan shaxslardan iborat jamiyatning boshlang'ich tashkilotdir.
Oila erkak va ayol o'rtasidagi yangi nikox munosabatlari, o'zaro muhabbat
hissiyoti, o'zaro xurmat va ishonch, ittifoq, moddiy manfaatdorlik va sarqitlardan holi, o'z
bolalarining tarbiyasi uchun jamiyat oldida ma'naviy hamda yuridik jixatdan javobgarlik
asosida tarkib topadi.
Jamiyatning muhim darajadagi mustaqil guruhi sifatida oila uning taraqqiyoti bilan
chambarchas bog'langan holda rivojlanib boradi. Ijtimoiy hayotda oila va oilaviy
munosabatlarga mavjud ijtimoiy tuzumning siyosiy va xuquqiy-axloqiy tizimi va diniy
urf-odatlari jiddiy ta'sir ko'rsatadi.
Aniqrog'i,
noto'liq
oilaning
mazmuni,
xususiyatlari,
vazifalari
oilaviy
munosabatlarning harakteri, jumladan oiladagi bola tarbiyasi, mavjud ijtimoiy tuzumdagi
iqtisodiy, siyosiy, mafkuraviy munosabatlar bilan xam ta'sir ko'rsatadi.
Oilaning jamiyat oldidagi muhim vazifalaridan biri bola tarbiyasidir. Bolalar
tarbiyasida ota-onalarning er va ayol sifatida faollik darajasi turlichadir. professor A.K.
Munavvarov ana shu omil asosida barcha oilalarni yettita guruhga ajratadi. To'rtinchi va
beshinchi guruhlarini ota yo'q (vafot etgan, ajrashilgan, ketib qolgan) yoki ona yo'q (vafot
etgan, ajrashilgan, ketib qolgan) oilalar tashkil etadi. Ana shunday oilalar odatda noto'liq
oila hisoblanadi.(4)
Bunday oilalar, albatta, to'liq oilalardan har jihatdan ajralib turadi. Jumladan, agar
to'liq oilalarda barcha muammolarni ota-ona birgalikda hal qilsalar, noto'liq oilalarda

ularning ta'minoti hamda tarbiya bilan bog'lik muammolar bilan shug'ullanish bir
kishining zimmasiga tushadi.
Erdan ajragan ayol, tul xotinlar imkoniyati boricha bolalari uchun to'kin
imkoniyatlarni muhayyo qilishga, barcha sharoitlarni yaratib berishga intiladilar. Biroq,
bunday sharoitni yaratish uchun ishxonada qolib ishlashga, ba'zan korxona ishlarini uyga
olib ketishga majbur bo'ladi va natijada bola tarbiyasi uchun imkoniyatlari cheklanadi.
Oiladan ketib qolgan erning bolalari uchun ko'rsatayotgan moddiy yordami bir
qancha ma'naviy-axloqiy muammolarni keltirib chiqaradi, ular bolalar xarakteriga u yoki
bu darajada salbiy ta'sir ko'rsatadi. Muammolarning ijobiy hal qilinishi faqat bolalarning
xarakter xususiyatlariga emas, balki onaning va boshqa kishilarning o'zaro muomala
munosabatlariga xam bog'liqdir.
Noto'liq oilada bola tarbiyasiga salbiy ta'sir ko'rsatadigan iqtisodiy va ayniqsa,
axloqiy jihatdan ko'plab muammolar mavjud. Tashlab ketilgan ayol otaning o'z bolalari
bilan bo'ladigan qonuniy uchrashuvlariga qarshilik qilsa, ota bolalari uchun to'layotgan
alimentini qanday sarflayotganini surishtiradi. Ikki o'rtada bolalarni o'zlariga og'dirib
olishi uchun ularni aldash, ota-onalar bir-birlarini yomonlashi va xokazo jarayonlar sodir
etiladi. Bunday holatlar, albatta, bolalar tarbiyasiga salbiy ta'sir ko'rsatadi. Demak,
noto'liq oilaning o'ziga xos bola tarbiyasida aks etadigan ijtimoiy-iqtisodiy va ma'naviyruhiy xususiyatlari mavjud. (5)
Xo'sh, yuqorida ta'kidlangan xususiyatlarga ega bo'lgan noto'liq oilalarda bola
tarbiyasi jarayonida uning kasbga moyilligini aniqlash va kamol toptirishni amalga
oshirish mumkinmi?
Bu yo'nalishdagi faoliyatning o'ziga xos xususiyatlari nimadan iborat? Noto'liq
oilada tarbiyalanayotgan bolalarni kasbga moyilligini aniqlashning qanday samarali
usullari mavjud.
Noto'liq oiladagi ruhiy holat, uning ijtimoiy-iqtisodiy ahvoli, bolalarning kasbga
tayyorgarligini aniqlash va kamol toptirishda qanday o'rin egallaydi?
Ushbu mavzusining dolzarbligini asoslovchi у ana bir muhim omil uning
o'rganilganligi darajasidir. O'rganish jarayonida biz oila tarbiyasi muammosiga doir
Respublikamizda bir qator tadqiqotlar o'tkazilganligining guvohi bo'ldik. Tahlil qilingan
tadqiqotlar, risola va maqolalarda oilaviy tarbiyaning turli qirralari o'rganilgan. Takidlash
lozimki, oila tarbiyasida mutafakkirlarimizning pedagogik meroslaridan foydalanish
yo'llari, oilaviy tarbiya samaradorligini oshirishda xalq pedagogikasi va an'analarining
ijtimoiy-tarbiyaviy ahamiyati, o'zbek oilalarida bolalarni ma'naviy, axloqiy tarbiyalashda
milliy qadriyatlardan foydalanish muammolarini yoritishda o'zbek olimlaridan X.
Ashurov, A. Bobojonov, A. Zunnunov, M. Inamova,
A. Irisov, A.K. Munavvarov, M.
Xayrullaev, E. Turaqulov, B. To'xliev,
A. Qayumov, A. Xayitmetovlar samarali
tadqiqotlar o'tkazishgan. Nomlari zikr etilgan olimlarimiz tomonidan taqdim etilgan
xulosa va tavsiyalar oila tarbiyasini tashkil etishda qo'llanib kelinmoqda.
Hozirgacha o'tkazilgan pedagogik tadqiqotlarda asosan to'liq oilalarda tarbiyani
tashkil etish, uning samaradorligini oshirish muammolari atroflicha o'rganilgan. Lekin
bizni qiziqtirayotgan muammo - noto'liq oilalarda bolalarni kasbga moyilligini aniqlash
va kamol toptirish muammosi xozirgacha maxsus tadqiqot predmetiga aylanmagan.
Jumladan, noto'liq oilalarda bolalarni kasbga yo'llashning va ularni kasbga moyilligini

aniqlashning o'ziga xos xususiyatlari, usullari, shuningdek bu jarayonda ilg'or
tajribalardan foydalanish yo'llari xamda oila va jamoatchilik xamkorligini tashkil etish
muammolari o'z yechimini kutayotganligi aniqlandi.
Oilada muayyan psixologik holatlar mavjud va ular oilaviy tarbiya jarayonida
muhim omil hisoblanadi. Psixolog - olimlarimiz E. G'oziev, B. Qodirov, N. Soginov, M.
Mirsalimov, G.B. SHoumarov, V. Karimovalar O'zbek oilalarining ijtimoiy-psixologik
masalalariga qaratilgan tadqiqotlar o'tkazishgan. Bu tadqiqotlarda yangi oila quruvchi
yoshlarning oila haqidagi tushunchalarini shakllantirishdagi ijtimoiy-psixologik
omillarning ro'liga katta ahamiyat berilganligini ta'kidlash lozim. Shuningdek, ularda oila
muhitidagi milliy an'analarning roli, ularning bola tarbiyasidagi ijobiy va salbiy ta'siri,
oila ittifoqiga putur yetkazuvchi, oila a'zolari munosabatlarining buzilishiga sabab
bo'luvchi ijtimoiy omillar aniqlab berilgan. Lekin shu narsani alohida ta'kidlash lozimki,
noto'liq oilaning ruhiy holati, ijtimoiy-iqtisodiy ahvolini bolalarni kasbga moyilliklarini
aniqlash va kamol toptirishdagi o'rni o'z aksini topmagan. Nazarimizda, tadqiqot
mualliflari o'z oldilariga bunday maqsadni qo'ymaganlar. Lekin o'ylaymizki, bunday
yo'nalishdagi tadqiqot ishlari oilaning ijtimoiy-pedagogik mexanizmi haqidagi ilmiy
tasavvurlarimizni yanada kengaytirishda muhim rol o'ynaydi.
Xulosa qilib aytadigan bo'lsak, har qanday jamiyatning kelajagi yosh avlodning
qanday ta'lim olishiga va qay tarzda tarbiyalanishiga bog'liq. Ma'naviy va jismoniy
barkamol avlodni tarbiyalash faqat milliy extiyojgina emas, balki umumdavlat
ahamiyatiga molik masala ko'p millatli Vatanimizda tug'ilib o'sgan, tomir yoygan barcha
qardosh xalqlar uchun birday ezgu murod-maqsaddir. Bu nuqtada milliy va
umuminsoniy qadriyatlar, boy hamda shakllanib kelayotgan yangi udumlar birlashadi,
tarbiyaning qudratli omiliga aylanadi. Xalqimizni boyitish, ma'naviy va sog'lom avlodni
tarbiyalash jarayonida oila, davlat va jamiyatning mushtarak muddaosi bo'lishi, "Komil
inson" shaxsi- shakllanadi. Ishonchimiz komilki, Vatanning baxti bo'lmish barkamol
avlod ilm, tarbiya, mehnat orqali ro'shnolik ko'radi. O'zbekistonning buyuk kelajagi ilm,
tarbiya, mehnat orqali ro'yobga chiqishiga ishonamiz

